Тереңөзек кентінде

Қазақстан Республикасы Парламенті Мәжілісінің депутаттары Н.Жұмаділдаева, Б. Смағұл, Н. Әлтаев және Б. Кесебаева 2 мамырда ат басын Сырдария ауданы, Тереңөзек кентіне қарай бұрды. 
Аймақтардағы іссапар, бұл күні Елбасының «Болашаққа бағдар: Рухани жаңғыру» атты бағдарламалық мақаласы аясында ашылған «Еңбек даңқы» залының жұмысы және ұжымымен кездесуден басталды. 
Бір сөзбен айтқанда, «Рухани жаңғыру» мақаласы аясында ашылған  музей – аудан тарихынан сыр шертетін бірегей орталық.Туған жердің тарихы осы музейдің томдарының парағында сақталса, ауданнан шыққан Еңбек ерлері мен елге танымал ардагерлердің жетістіктері аталмыш залда сақталып, сол асыл азаматтарды ардақтауға бағытталып отыр. 
Одан кейін депутаттар «Мекемелер үйі», Жастар ресурстық орталығының жұмысымен танысып, аудандық әлеуметтік бағдарламалар, жұмыспен қамту және азаматтық хал-актілерін тіркеу бөлімі, аудандық жұмыспен қамту орталығының қызметкерлерімен кездесулер өткізді. 
[bookmark: _GoBack]Одан кейін мәжілісмендер арендалық негізде берілуге арналған 42 пәтерлік 2 тұрғын үймен танысты. Айта кетерлік бір жайт, барлық 42 пәтер аз қамтылған және жас отбасыларға, тұрғын үйге мұқтаж жандарға арендалық негізде үлестірілді. Депутаттар мұнда құрылыс жұмыстарын толыққанды аяқтауды қаржыландыру мәселесін талқылады. 
Түс ауа депутаттар Акжарма ауылдық округінде орналасқан «Ақжарма және К» шаруа қожалығында болып, ұжымымен кездесіп, шаруа қожалығының демеушілігімен салынған олимпиадалық резервтің балалар-жасөспірімдер мектебінде жас спортшылардың дайындығын тамашалады. Одан кейін Батыс Еуропа-Батыс Қытай тас жолының бойында орналасқан алма бақта болып, мемлекет тарапынан субсидиялау мәселесі талқыланды.
